Вячеслав Гайзер тӧдчӧдіс выль экономическӧй условиеясын дінмуса Веськӧдлан котыр уджын стратегическӧй туйвизьяс 
Дінмуса парламентлы Коми Республикаса Юралысь аслас докладын пасйис дінму сӧвмӧдан куим шӧр верктуй.

«Медводз. Медся шӧр мог да верктуй — республикаса гражданаӧс став социальнӧй кӧсйысьӧмъяс боксянь могмӧдӧм: удждон, сьӧм мынтӧмъяс да социальнӧй отсӧг сетӧм. Тайӧ системаса уджсӧ некыдзи оз позь торкны.

Мӧд. Миянлы колӧ нуӧдны общественнӧй да канму мониторинг сы вылӧ, медым олӧм вылӧ колана вузӧс да услугаяс вылӧ донсӧ эз ло кыпӧдӧма подувтӧг. Татшӧмъяс вылӧ, кыдзи социальнӧй тӧдчанлуна сёян-юан, медикаментъяс, оланін да коммунальнӧй услугаяс вылӧ тарифъяс да сідз водзӧ. Та дырйи колӧ гӧгӧрвоны, мый рыночнӧй экономика условиеясын оз позь уджавны сӧмын тшӧктӧмӧн, республикаса Веськӧдлан котырлы предпринимательство котыркӧд ӧтув колӧ корсьны решениеяс кыкнанныслы лӧсяланаӧс, кутшӧмъяс отсаласны збыльмӧдны пуктӧм могсӧ. Медводз — муниципалитетъясын да сиктъясын, кӧні мытшӧдыс ыджыд — вузасьысьяс костын конкуренцияыс ичӧт либӧ сійӧ ньӧти абу.

Коймӧд. Миянлы колӧ отсавны ас вузӧс вӧчысьяслы, медым найӧ вермисны уджавны выль условиеясын. Колӧ сӧвмӧдны произодствосӧ, паськӧдны выль уджалан местаясӧн. Колӧ гӧгӧрвоны, мый выль экономическӧй условиеяс — тайӧ абу сӧмын сьӧкыдтор, но и лача выль ног босьтчыны уджӧ, бурмӧдны ассьыд уджтӧ. Тайӧ уджыс йитчӧма видз-му овмӧсын, стрӧитчан да отделочнӧй материалъяс, приборъяс да оборудование вӧчӧмын импортнӧй вузӧс ас вылӧ вежӧмкӧд», - висьталіс Вячеслав Гайзер.
Коми Республикаса Юралысь тӧдчӧдіс, мый выль факторъяс тӧд вылӧ босьтӧмӧн Веськӧдлан котыр водзын сулалӧ мог 2015 воын лӧсьӧдны Коми Республикаӧс социальнӧя да экономика боксянь сӧвмӧдан дыр кадся стратегиялысь выльмӧдӧм редакция, планируйтны сійӧс 2030 воӧдз.

«Чуйдӧда Веськӧдлан котырӧс, мый тайӧ документыслы колӧ подуласьны Коми Республикаса сӧвмӧдан уджтасъяслӧн шӧр могъяс да могъяс вылӧ — колӧ лӧсьӧдны документсӧ лоны вермана сьӧкыдлунъяс тӧд вылӧ босьтӧмӧн. Та дырйи тӧдчӧда — ми огӧ вежӧй ассьыным шӧр могъяс да могъяс. Миян стратегия — зумыдлун да бурланьӧ сӧвмӧм, социальнӧй отсӧгын нуждайтчысьяслы отсалӧм да республикаса экономика сӧвмӧдысьяслы мый вермана отсӧг сетӧм», - стӧчмӧдіс могсӧ Вячеслав Гайзер. 
